
             Жақыпбекова Ж.  ҚМҚК «Жұлдыз» балабақшасы    

             тәрбиешісі  Қарағанды облысы , Балқаш қаласы 
             Білім беру саласы:  Әлеуметтік орта           
             Бөлімі:   Экология

             Сабақтың тақырыбы: «Табиғатты аялайық»
                   Мақсаты: Балаларды табиғатты сүйюге, құрметтеуге, қорғауға үйрету.

Экология – бұл тірі ағзалардың бір-бірімен, және қоршаған ортамен қарым-қатынасы туралы ғылым болғандықтан, балалардың табиғатта болатын ғылым байланыс түсініктерін қалыптастыру. Балаларды табиғатты аялай білуге тәрбиелеу. 

Ұйымдастырылған оқу іс- әрекет:Балалар, бүгінгі Ұйымдастырылған оқу іс-әрекеті бойынша тақырыбымыз «Табиғатты аялайық» деп аталады. Балалар, қараңдаршы біз қайда келіп тұрмыз?
Балалар:- Табиғат бұрышына.
Тәрбиеші: - Дұрыс айтасыңдар балалар біз табиғат бұрышына  келіп тұрмыз. Балалар қане бізге келген қонақтармен амандасайық.

Тәрбиеші: Қане балалар бәріміз ортаға тұрып шаттық шеңберге тұрамыз.

Табиғат біздің анамыз,
Жер-ана біздің панамыз
Таза болса табиғат 
Біз де аман боламыз. .                                                      
Тәрбиеші:Балалар, білесіңдер ме табиғат нешеге бөлінеді? 
Балалар:Екіге бөлінеді.
Тәрбиеші: Дұрыс айтасыңдар балалар.

Тәрбиеші: Қалай бөлінеді?
Балалар: Тірі табиғат және өлі табиғат болып.

Тәрбиеші: Өте дұрыс балалар. Табиғат екіге бөлінеді екен тірі және өлі табиғат болып.
Балалар: тірі табиғатқа не жатады?
Құстар, жануарлар, өсімдіктер, ағаштар, гүлдер.

Өлі табиғатқа: құм, тас, су, ауа, топырақ.

Тәрбиеші:Дұрыс айтасыңдар балалар. 

Бұл екі табиғат бір- бірімен байланысты, егер де гүлге су құймасақ гүл не істейді? Солып, қурап  қалады. Гүлді қайда отырғызамыз?

Балалар:Топыраққа.
Тәрбиеші: Өте жақсы балалар.

Тәрбиеші: Балалар біз табиғат бұрышына  келіп тұрғанымыздың себебі де осы.
Біз осы айналамыздан нені көріп тұрмыз?
Балалар: гүлдерді.

Тәрбиеші: Өте дұрыс айтасыңдар.
Балалар қазір біз тәжірибе жасап көрейік, тұқымды топыраққа отырғызамыз. Ол үшін балалар сендердің көмектерің қажет болады. Менің үстелімде не бар екенін қараңдаршы:

1. Гүл отырғызатын ыдыс

2. Таяқша 

3. Су құйғыш 

4. Дән

5. Су
Олай болса балалар жұмысымызды бастайық. 

Балалар:Балалар гүл отырғызуға көмектеседі.
Балалар осы гүліміз жақсы өсіп шығу үшін қандай жылы сөздер айтар едіңдер?

1. Сен өте әдемісің

2. Сені аялаймыз

3. Сені қорғаймыз

4. Саған су құямыз

5. Сенің иісің әдемі

6. Сенің жапырағын әдемі

7. Сен өте сұлусың
8. Біздің гүліміз де  үлкен және әдемі әдемі болып өседі.

Балалар өте жақсы.Осы біздің  айналамыздағы жылы сөздерді біздің  гүлдер естіп өте қуанып  тұр.

Балалар табиғат туралы тыйым сөздер білесіңдер ме?

1. Ағаштарды сындыруға болмайды

2. Гүлді жұлуға болмайды

3. Бір-біріне су шашуға болмайды

4. Құстың ұясын бұзуға болмайды 

5. Құстың жұмыртқасын жаруға болмайды

Өте жақсы                                           

Ал енді, тақпақтар білесіңдер ме?

Балалар: 

1. Гүлдер, гүлдер шоқ гүлдер,               Әр түсті алуан түрі бар.
Қызыл гүлдер көк гүлдер                   Бір ашылса қаулайды,
Тұра берші ырғалып ,                         Ортасында тілі бар,     
Тұра берші нұрланып,                        Қоңыраудан аумайды.
2. Сол тұрғаның ұнайды,                        Қызыл күлгін ақ сары,
Құлпырғаның ұнайды.                        Шешек атқан шақтағы,           
Ұқсап сәби балаға.                              Хош иісі сүйсінткен,

                                                             Ең әсем гүл бақтағы.
Балалар, осы табиғат бұрышында өсетін гүлдерді қалай айтамыз?

Балалар:  Бөлме гүлдерідеп атаймыз.

Тәрбиеші: Ал, далада өсетін гүлдерді қалай атаймыз?

Балалар: Дала гүлдері деп атаймыз
Тәрбиеші: Өте дұрыс айтасыңдар балалар бөлмеде өсетін гүлді бөлме  гүлі 

дейміз, ал далада өсетін гүлді дала гүлі деп атаймыз. Ендеше балалар осы бөлме гүлдеріне қамқорлық жасайық. 
Балалар:  гүлдердің шаңын сүртеді, су құяды, түбін босатады.

Тәрбиеші: Жұмысты аяқтаймыз.
Қортындылау:Балалар бүгін біз ұйымдастырылған оқу іс-әрекеті бойынша қандай тақырып  өттік? 
Балалар: Бүгінгі ұйымдастырылған оқу іс-әрекетіне  өте жақсы қатыстыңдар, өздеріңнің табиғатты қалай аялайтыңдарыңды көрсетіңдер. Табиғат туралы тыйым сөз, тақпақтар білетіңдеріңді және еңбек ету білетіңдеріңді көрсеттіңдер . Балалар ұйымдастырылған  оқу іс-әрекетін мына өлең жолдарымен аяқтайық.
Мен жерімді сүйемін,                Жеріме дән себемін.

Ауа таза болсын деп,                   Жылда ағаш егемін.

